Un Mensaji pa Parserus sobri Klamidia
Expedited Partner Therapy (EPT) (Terapia Urjenti pa Parserus)

Di Dipartamentu di Saudi Publiku di Massachusetts 29 di Agostu di 2011

Informason inpurtanti sobri bu saiidi seksual: Pur favor Ié tudu dos ladu di kel folha Ii.
Si bu ten algun purgunta sobri ramedi pa Klamidia, pur favor kontakita bu mediku o infermeru.

Pa mas informason sobri Klamidia i otus tipu di duensa seksualmenti transmisivel (DST), ker dizer kes
duensa ki ta pega ora ki bu faze seksu, vizita site di Dipartamentu di Saudi Publiku di Massachusetts

(Massachusetts Public Health) www.mass.gov/dph/cdc/std.

Pamodi ki mi N sta resebe ramedi o riseita pa ramedi?

Bu parseru seksual risentimenti faze un tratamentu di un duensa seksualmenti transmisivel (DST) ki txoma
Klamidia. Bu pode ten el tanbe. Pur isu ki bu parseru seksual sta traze-bu un riseita o ramedi pa tratamentu di
Klamidia. Bu debe toma kel ramedi la mas rapidu pusivel.

Kuze ki é Klamidia i ki sintomas Ki el ten?

Klamidia é un infekson kumun ki omi ku mudjer pode panha dipos di faze seksu vajinal, anal o oral. Pa maioria
di algén, el ka ten sintomas. Mas si bu ten kel infekson la, mesmu sen sintomas, bu pode kontamina kualker
alguén ki faze seksu ku bo.

Mudjeris ku sintomas pode ten: Omi ku sintomas pode ten:

e Diskarga amarelu o branku di vajina * Diskarga amarelu o branku di pénis

* Dor o sangramentu duranti o dipos di seksu * Dor o kemadura na ora faze xixi

» Sangramentu entri menstruasons » Kemadura o kosera na abertura di pénis
* Dor o kemadura na ora faze xixi * Dor o inxasu (ta intxa) na tistikulus (obu)

» Dor di bariga, kaianbra i dor di kosta
* Fika injuadu
» Febri

Kal Ki é kura pa Klamidia?
Klamidia normalmenti ta kuradu ku un dozi di antibiétikus (ramedi) ki txoma azithromycin. Kel dozi di ramedi
la ka ta kura otu tipu di DST sima sifilis o gonoreia.

Oji bu ta dadu un dozi di azithromycin, o riseita pa bu kunpra-I na farmasia.
Antis di bu toma kel ramedi la, pur favor 1é tudu informason siginti ku txeu atenson.

1. Sibu ten un di kes prublema dibdxu, bu meste fala ku mediku u infermeru mas rdpidu pusivel, bu pode
meste ramedi mas forti.
e Dorde bariga e Fika injuadu e Febri
e Kaianbra e Vémitu e Dor na tistikulus (obu)

2. Ka bu toma kel ramedi li antis di fala ku bu mediku o farmadsia si:
¢ Bo é alérjiku a kualker ramedi
¢ Buten prublema di saddi seriu, sima duensa di rin, korason, figadu, etc.

Si bu ka pode toma kel ramedi la pamodi bu ten un otu prublema di saddi o alerjia, pur favor kontakta bu médiku
o infermeru mas rapidu pusivel pa resebe midjor tratamentu di Klamidia.

3. Mode ki N ta toma kel ramedi la?
¢ Bebe tudu kel ramedi di un bes sé.
¢ Si bu vumita un ora dipos di toma ramedi bu ta meste bai toma mas ramedi na bu klinika, mediku o
infermeru pamodi el ka tinha tenpu sufisenti pa faze ifeitu.
¢ Kabu da ningén kel ramedi la.

4. Isi N sta grdvida o N ta atxa ma N sta grdvida?

Azithromycin ka ta faze mal pa bu bebe. Klamidia pode pasa di mai pa kriansa duranti gravides i el pode kauza
prublemas di saudi pa bebe. Si bu sta gravida toma bu ramedi i vizita bu mediku o infermeru mas rapidu pusivel.
Flas ma bu toma ramedi pamodi bu parseru seksual ten Klamidia.

5. Kuze ki N debe faze dipos di toma ramedi?
¢ Ka bu faze seksu vajinal, anal o oral duranti pelu menus seti dia dipos di bo I bu parseru(s)
seksual toma kel ramedi. E taleba seti dia pa ramedi kura Klamidia. Bu pode torna panha Klamidia si
bu faze seksu antis ramedi faze ifeitu na bo i bu parseru(s) seksual.

¢ Verifika si bu ka ten otu DSTs. Kel ramedi la ka ta kura otu DSTs. Mesmu si bu toma kel ramedi é
inpurtanti verifika si bu ka ten algun otu DST pamodi un algén pode ten mas ki un duensa. Pidi pa bu
mediku o infermeru verifika si bu ten gonoréia, sifilis i HIV.

6. Kuze ki pode kontise si N ka toma ramedi?

Klamidia si ka tratadu pode leba a infertilidadi (bu ka ta pode ten fidju). Na mudjer si ka tratadu Klamidia pode
kauza Duensa Inflamatériu Pélviku (DIP) ki ta due rei di txeu. Na omi, Klamidia ki ka tratadu pode kauza
infekson i dor na obu.

7. Kal ki é ifeitus sikunddriu di kel ramedi la?

Alguns ifeitu sikundariu di azithromycin ta inklui diareia, enjou (fika injuadu), dor di bariga, dor di kabesa i
vomitu.

Ka bu skese ma si bu vumita un ora dipos di toma ramedi bu ta meste bai torna toma-1.

8. I si N tiver un riason alérjiku dipos di toma ramedi?
Riason alérjiku seriu é rei di raru ma pode kontise.

Si bu tiver algun di kes prublema dibaxu dipos di toma ramedi, txoma 911 o bai pa imirjénsia:
¢ Prublema na rispirason * Bexu o lingua intxadu
* Blokeiu di garganta * Urtikdria (ipeli ta intxa ti ki ta kosa)

Si bu tinha un riason alérjiku: ora ki bu ta xinti midjor manda un e-mail pa ept@state.ma.us asi
Dipartamentu di Saidi Publiku ta pode sabe kantu algén ki tinha prublema ku kel ramedi.

Modi ki Klamidia pode ser privinidu?

Uniku manera di privini Klamidia i otus tipu di DST inkluindu HIV é pa ka faze seksu. Se bu faze seksu,i bu uza
kamizinha SENPRI ki bu faze algun tipu di seksu, bu ta pode baxa bu probabilidadi di panha un DST. Faze testi di
DST pelu menus un bes pa anu tanbe ta djuda fika saudavel.

